
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos Fawrth, 11eg 

Hydref, 2022 yn Ysgol Cribyn. 

PRESENNOL 

Cynghorwyr : Lyn Williams (Cadeirydd), Glyn Davies, Gerwyn Owen, Melinda Williams, Hywel Ifans, 

Dan Evans, Alan Henson, Johnny Davies, Harry Williams, Lynford Thomas  

Y Cyng. Ceris Jones, Cynghorydd Sir. 

 

1.YMDDIHEURIADAU 

Y Cyng. Haf Hughes 

2. PERSONOL 

• Croesawyd y Cyng. Johnny Davies nôl yn dilyn triniaeth a salwch diweddar. 

• Dymunwyd penblwydd hapus i’r Cyng. Lynford Thomas bu’n dathlu carreg filltir yn ystod mis 
Medi. 

 

3. DATGELU BUDDION PERSONOL   Dim materion yn codi 

4. CADARNHAU COFNODION 12/7/22 

Cadarnhawyd cofnodion y cyfarfod yn gywir.  Cynigiwyd gan Y Cyng. Hywel Ifans ac eilwyd gan Y 

Cyng Glyn Davies 

5. MATERION YN CODI 

a) 8vi. Gweithgor Dyffryn Aeron.   Dim newid 

b) 11a.  Mainc Dihewyd.   Dosbarthwyd manylion am feinciau newydd. Penderfynwyd prynu 

mainc wedi’i hail-gylchu.  Cynigiwyd gan y Cyng. Harry Williams ac eiliwyd gan y Cyng. Glyn 

Davies.   Y Clerc i gasglu mwy o esiamplau ar gyfer y cyfarfod nesaf. 

c) 11b. Ymateb i arwydd 30 Ystrad Aeron – Cadarnhawyd bod yr arwydd yn ei le. 

d) 10iii.  Gole stryd Maesymeillion.   Y Clerc wedi cysylltu a’r Sir wthnos diwetha ‘to ond heb 

gâl ateb nac ychwaith am oleuaday stydd Bro Henllys.   Penderfynwyd cysylltu am y 

materion rhain unwaith eto. 

 

6. ADRODDIAD Y CYNGHORYDD SIR 

Cafwyd adroddiad gan Y Cyng. Ceris Jones. Soniodd bod cais am balmant o Gwrt Mynach hyd 

at gornel yr hewl yn arwain tuag at Maesmynach yn anhebygol o gael ei gantatau oherwydd 

cost. Penodwyd Pennaeth i’r Ysgol Fro newydd, sef Nia Lloyd Thomas.  Cafwyd ymateb gan 

Arwyn Davies o’r Cyngor Sir parthed Ysgol Cribyn gan nodi’r bwriad o siecrhau bydd popeth 

sy’n cael eu storio ‘na ar hyn o bryd wedi cael eu symud ymhen 18 mis. Tynnodd sylw hefyd 

at gynllun Oil4Wales ac i unrhyw sy’n gymwys i gysylltu â’r cwmni. 

 



7. CYLLID 

I. Praesept. Derbyniwyd Taliad Rhif 2 ym mis Gorffennaf - £3316.67 

II. Tâl y Clerc.  3 mis - Gorffennaf, Awst, Medi  203.40 x 3 

III. Cwrs y Cadeirydd Un Llais Cymru  £35.00 

IV. TAW. Derbyniwyd ad-daliad TAW o £412.71 ar y 5ed o Awst. 

V. Datganiad costau blynyddol - Anfonwyd ‘Nil Return’  

VI. ICO. Taliad o £40 yn ddyledus erbyn 29 Hydref 

VII. Deffib Felinfach. Ad-dalwyd Michael Morgans £177.60 (TAW £29.60) am bateri a pads 

newydd i deffib Felinfach. 

VIII. Torchau pabi coch wedi codi i £20 yr un yn lle £15.00.  Penderfynwyd archebu 2 a 30 

pabi gwyn.  

IX. Cyllideb hanner blwyddyn. Dosbarthwyd cyllideb hanner blwyddyn a thrafodwyd y 

sefyllfa bresennol. 

X. Cyfrfion 2020-21. Derbyniwyd neges yn gofyn am gyfrifon 2020-21 gan nad oedd 

Swyddfa’r Archwilydd wedi eu derbyn.   Mae’r Clerc wedi siarad â Swyddfa’r Archwilydd i 

ddweud ei bod wedi derbyn neges yn cadarnhau eu bod wedi eu derbyn ym mis Mehefin 

2021. Anfonwyd unwaith eto. 

XI. Asedau Sefydlog.  Yn dilyn cwestiwn gan yr Archwilydd Allanol am gyfrifon 2021-22, 

daethpwyd i’r penderfyniad nad oedd angen ychwanegu’r bocsus i’r asedau sefydlog gan 

eu bod o dan £1,000. Yn dilyn trafodaeth drwyadl ac ar gynnig y Cyng. Glyn Davies ac 

eiliwyd gan y Cyng. Hywel Ifans penderfynwyd ar y canlynol: 

4 Bus Shelter £3k yr un = £12k;  3 Polycarbonate Bus Shelter £5k yr un = £15k;  10 Park 

Benches £400 yr un = £4k; Chairman's Chain of Office = £2k.  Cyfrifiadur = £2k felly’n 

codi’r asedau i £35.000.   Trafodwyd yr yswiriant ac a oedd angen newid y swm sydd 

wedi’i yswirio.  Penderfynwyd i’r Clerc gwirio termau’r yswiriant cyn gwneud 

penderfyniad pellach. 

8. DIGWYDDIADAU 

i. Hyfforddiant y Cadeirydd (Y Cyng. Lyn Williams) – Cyfarfod gwerth chweil a 

phenderfynwyd y bydd pob Cadeirydd yn caael cofrestru ar y cwrs hwn yn y dyfodol. 

ii. Cyfarfod Bro Aeron 360 (Y Cyng. Melinda Williams).  Cafwyd adroddiad am y 

cyfarfod a sut mae’r cynllun yn gweithio.   Bydd y Clerc yn ychwanegu manylion am y 

Cyngor Cymuned er gwybodaeth i’r etholwyr. 

 

9. CYNLLUNIO 

 Cadarnahwyd bod ymatebion di-wrthynebiad wedi eu cyflwyno ar gyfer; 
 i. A220481 Neuadd Lydan, Cribyn 

ii. A220578 – Sycharth, Felinfach 

 

10. GOHEBIAETH 

i. Derbyniwyd llythyr o ddiolch wrth Eisteddfod Felinfach 

ii. Derbyniwyd llythyr o ddiolch wrth yr Ambiwlans Awyr 



iii. Derbyniwyd llythyr o ddiolch gan Mrs. Glenys Owen ar ran Capel Bethlehem Dihewyd yn 

nodi bod y gwaith ar wal y fynwent wedi cwblhau ac yn diolch eto am y cyfraniad o £300 

a ganiataodd iddynt fwrw mlân â’r gwaith hwn.  Wrth ddiolch am y wybodaeth hon, 

penderfynwyd gofyn i bob ymgeisydd sy’n derbyn arian ar gyfer gwneud gwaith penodol 

o hyn ymlaen i anfon adroddiad, neu luniau o’r gwaith wedi eu cwblhau. 

iv. Derbyniwyd llythyr gwybodaeth am gynlluniau ynni gan Ben Lake.  

 

11. UNRHYW FATER ARALL 

i. Dros yr haf daeth cais gan y Cyngor Sir am gopïau o’r Cod Ymddygiad  a’r Weithdrefn 

ar gyfer Datrys Anghydfodau yn Lleol.  Nododd y Clerc ei bod wedi anfon copi o God 

Ymddygiad y Cyngor ond nad oedd wedi paratoi y ddogfen arall ac wedi gofyn am 

arweiniad neu demplad i helpu ei baratoi. Ni dderbyniwyd ymateb hyd yn hyn. 

ii. Gwobr y Gymuned. Dosbarthwyd am 2022.  Enwebiadau i’w cyflwyno yng 

nghyfarfod mis Tachwedd.  Yn dilyn trafodaeth am y broses o ddewis derbynnydd, 

penderfynwyd cadw at y drefen bresennol.  Cynigiwyd gan y Cyng. Lynford Thomas 

ac eiliwyd gan y Cyng. Gerwyn Owen. 

iii. Problemau Dŵr 

a. Mae dŵr yn dod i’r wyneb ar y tarmac newydd a osodwyd ar yr hewl yn 

mynd heibio Arfryn yn arwain at Bwlch, Dihewyd.  

b. Mae dŵr yn llifo ar hewl Ystrad Aeron – o’r arwydd tuag at y pentre’.  Er 

gwaetha ymdrechion gan rai o’r trigolion i glirio’r ffos sy’n achosi’r broblem 

pan fydd glaw trwm mae’r broblem yn ail-godi. 

Penderfynwyd cysylltu â’r Sir am y materion hyn cyn i’r tywydd rhew achosi 

problemau 

iv. Golau Ty’n lon. Felinfach.  Angen trwsio’r golau.  Penderfynwyd cysylltu â’r Sir. 

v. Blaenpant Dihewyd. Mae angen sylw ar y draen.  Mae’r hewl yn culhau a cheir yn 

gorfod cadw’n dynn at y clawdd ac y mae’r dwnshwn yn beryglus i yrrwyr. 

Penderfynwyd cysylltu â’r Sir. 

vi. Bro Silin Cribyn.   Nodwyd bod y porfa wedi cael ei dorri ar un ochor o’r safle ond 

dim ar yr ochor arall.   Gan fod dau wahanol asiantaeth yn gyfrifol amdanynt, nid 

ydyn yn cael eu torri ar yr un pryd.  Penderfynwyd cysylltu â’r Sir. 

 

12. DYDDIAD A LLEOLIAD Y CYFARFOD NESAF 

 Nos Fawrth, Tachwedd 8fed yn Neuadd Felinfach 

 

 

 

 

  

 
 



 

 

 

 

 

 

 

 

 

 


